
Inson qadim-qadimdan sanʼat vositalari yordamida oʻz 
hayotini goʻzal qilishga intilgan. Buni anglash uchun av-
lodlarimizdan meros qolgan meʼmoriy-madaniy yodgor-
liklar va tasvirlarga diqqat bilan nazar tashlash kifoya qi-
ladi. Ularning barcha-barchasini rassom, meʼmor mehnati 
mahsuli deyishimiz mumkin. Siz ham qoʻlga qalam oldi-
ngiz. Istagingiz — biror-bir narsani, voqea yoki hodisani 
qogʻozga tushirish. Lekin yuragingizni toʻlqinlantirgan, 
chizishga undagan goʻzallik tasviri oʻziga oʻxshash chiq-
madi. Bu jarayonda qalamni tashlab yuborishga shoshil-
mang. Sizda, eng avvalo, istak va shijoat bor. Oʻzingizda 
ozgina chidam va qunt topishga erishsangiz, sizdan ajoyib 
musavvir chiqishiga imonimiz komil. Xotira va tasavvur-
dan chizish uchun tavsiya qilinayotgan asosiy qoida va 
usullarga eʼtibor bering. Biz tavsiya etayotgan usullarni 
oʻzingiz odat qilgan usullar bilan solishtiring. Zero, dunyo 
tan olgan, oʻzidan oʻlmas asarlar qoldirib ketgan buyuk 
musavvir Leonardo da Vinchi: “Amaliyotga ilmsiz mehr 
qoʻyadigan kishilar rulsiz yoki kompassiz suzishga kiri-
shayotgan daholarga oʻxshaydilar, chunki ular qayerga 

ketayotganlarini hech mahal bilmaydilar, shu sababli ol-
din ilmni oʻrgan, soʻngra esa shu ilm orqasidan tugʻilgan 
amaliyotga murojaat qil”, – deya bejiz taʼkidlamagan edi.

Hozirda ertangi kun egalari boʻlmish yosh-avlod ush-
bu haqiqatlarni tushungan holda masʼuliyat bilan harakat 
qilmogʻi, oʻqib-oʻrganmogʻi shart. Bu borada Prezidenti-
miz Sh.Mirziyoyev taʼkidlaganidek: “Sayyoramizning er-
tangi kuni, farovonligi farzandlarimiz qanday inson boʻlib 
kamolga yetishi bilan bogʻliq!”[1] Shunday ekan har bir 
yoshga yaxshi taʼlim-tarbiya berishni oʻz oldimizga maq-
sad qilib olsak va bu uchun sidqidildan harakat qilsakkina, 
koʻzlangan maqsadimizga erishishimiz mumkin. Ushbu 
jarayonda yoshlarga taʼlim-tarbiya bilan bir qatorda ular-
ning qalbida sanʼatga va albatta asosan tasviriy sanʼatga 
nisbatan mehr tuygʻularini uygʻotmoq darkor. Tasviriy 
sanʼat oʻquv predmeti oʻz xarakteriga koʻra estetik tarbi-
yaning asosini tashkil etuvchi estetik idrok, estetik zavq, 
estetik his-tuygʻu, estetik did, estetik mulohaza, estetik 
baholash, estetik ijod kabi sifatlarni oʻstirishda katta rol 
oʻynaydi. Sanʼat tabiat va jamiyatdagi voqea-hodisalar-

TASVIRIY SANʼAT FANINI OʻQITISHDA ZAMONAVIY METODLAR

Farxod Bozorov,
Chirchiq davlat pedagogika universiteti

“Tasviriy sanʼat va dizayn” kafedrasi oʻqituvchisi

Annotatsiya
Tasviriy sanʼat taʼlimi oʻquvchilarda ijodkorlikni, tanqidiy fikrlashni va madaniy qadrlashni rivojlantirishda hal qiluvchi 

rol oʻynaydi. Oʻtgan yillar davomida tasviriy sanʼat oʻqitishning anʼanaviy uslublari rivojlanib, zamonaviy texnologiyalar 
va innovatsion pedagogik yondashuvlarni oʻzida mujassam etgan. Ushbu maqola tasviriy sanʼatni oʻqitishda qoʻllaniladigan 
turli xil zamonaviy usullarni, jumladan raqamli platformalar, loyihaga asoslangan taʼlim, fanlararo yondashuvlar va 
hamkorlik usullarini oʻrganishga qaratilgan. Ushbu usullarning samaradorligi va afzalliklarini oʻrganib, oʻqituvchilar 
tasviriy sanʼat taʼlimi sifatini oshirishi va oʻquvchilarni zamonaviy badiiy landshaftga yaxshiroq tayyorlashlari mumkin.

Kalit soʻzlar: interfaol metod, keys-stadi, intervyu, rolli oʻyin, klaster, tipik, obraz, galereya, didaktik, keys-stadi, 
bumerang.

Аннотация
Образование в области изобразительного искусства играет решающую роль в развитии творческих способностей 

учащихся, критического мышления и понимания культуры. За последние годы сложились традиционные методы 
обучения изобразительному искусству, вобравшие в себя современные технологии и инновационные педагогические 
подходы. Целью этой статьи является изучение различных современных методов, используемых в образовании 
изобразительного искусства, включая цифровые платформы, проектное обучение, междисциплинарные подходы и 
методы сотрудничества. Изучая эффективность и преимущества этих методов, преподаватели могут улучшить 
качество образования в области изобразительного искусства и лучше подготовить учащихся к современному 
художественному ландшафту. 

Ключевые слова: интерактивный метод, кейс-стади, интервью, ролевая игра, кластер, типичный, образ, 
галерея, дидактика, кейс-стади, бумеранг.

Annotation
Visual arts education plays a critical role in developing studentsʼ creativity, critical thinking, and cultural appreciation. 

Over the past years, the traditional methods of teaching visual arts have developed, incorporating modern technologies 
and innovative pedagogical approaches. This article aims to explore various contemporary methods used in visual arts 
education, including digital platforms, project-based learning, interdisciplinary approaches, and collaborative methods. 
By exploring the effectiveness and benefits of these methods, educators can improve the quality of visual arts education and 
better prepare students for the contemporary artistic landscape.

Keywords: interactive method, case study, interview, role play, cluster, typical, image, gallery, didactic, case study, 
boomerang.

ning badiiy tasvirlarda ifodalanishidir. Sanʼat oʻzida mod-
diy olamning umumiy holatini hamda rivojlanishini aks 
ettirish, odamlarga uni bildirishda muhim vosita boʻlish 
bilan birga, insonni siyosiy, axloqiy va badiiy jihatdan 
tarbiyalashning qudratli omili boʻlib xizmat qiladi. Sanʼat 
voqelikni ifodalash uslubi, xarakteri, mazmuniga koʻra, 
tasviriy sanʼat, meʼmorchilik, adabiyot, musiqa, sirk, 
teatr, kino, radio-televideniye kabi turlarga boʻlinadi. 
Sanʼatning ijobiy va eng muhim xususiyati shundaki, u 
fandan farqli oʻlaroq, voqea-hodisalarni tushunchalarda 
emas, balki sezgi va his-tuygʻu bilan idrok qilinadigan 
shakllarda, tipik badiiy obrazlarda ifodalaydi. Maʼlumki, 
har bir jamiyat oʻzining maʼlum iqtisodiy-siyosiy holati-
dan kelib chiqib, sanʼat rivojiga muayyan darajada sharo-
it yaratadi. Shu boisdan har bir jamiyat sanʼati oʻz davri 
uchun xizmat qiladi. Har bir jamiyatdagi sanʼat erkinlik 
asosida vujudga kelsa, bu sanʼat oʻzida insonparvarlik, 
vatanparvarlik va milliylik kabi ilgʻor gʻoyalarni ilga-
ri suradi. Sanʼat xalqning maqsadi, orzu umidlarini aks 
ettiradi. Sanʼat insoniyatning ezgu niyatlarini, ularning 
orzu-umidlarini toʻla ifoda etadi. Shu boisdan xalqimiz 
oʻz sanʼatini qanchalik ardoqlab, unga hurmat va ehtirom 
bildirsa, jahon xalqlari ham bugungi oʻzbek sanʼatiga ana 
shunday ixlos va ehtirom bilan qaraydilar. Sanʼat uzoq ta-
rixga ega boʻlib, u jamiyatda mehnat faoliyatining rivojla-
nishi, takomillashuvi va ijtimoiy faoliyatning taraqqiyoti 
asosida shakllandi. Tasviriy sanʼat borliqni, atrof-muhitni 
bilishga oʻrgatadi va xayolot dunyoyimizni kengaytiradi. 
Tasviriy sanʼatning muhim xususiyatlaridan biri — inson 
uchun faqat borliqni, tabiat va jamiyatdagi voqea-hodi-
salar va narsalarni bildiribgina qolmay, odamlarga yangi 
bilim, tasavvur va tushunchalar berib, maʼnaviyatini boyi-
tuvchi, ijodiy yuksalishga boshlovchi qudratli omil boʻlib 
xizmat qiladi. Yoki bir soʻz bilan aytganda, V.G.Belinskiy 
taʼrificha, “Sanʼat — obrazli tafakkurdir”[3, 55]. Tasviriy 
sanʼat oʻquv predmeti har bir inson uchun zarur boʻlgan 
badiiy estetik madaniyatga doir elementlar, bilim va mala-
kalar beruvchi omildir, chunki har bir oʻquvchi kelajakda 
qaysi sohada ishlashidan qatiy nazar u goʻzallikdan bahra-
mand boʻlishi, undan zavqlanib dam olishi, hordiq chiqa-
rishi, ish vaqtida sarflangan quvvatini tiklashi lozim. Bun-
ga u yuksak badiiy saviyada ishlangan sanat asarlari bilan 
muzey, koʻrgazmalar va boshqa joylarda tanishish, ularni 
idrok etish, ulardan zavqlanish orqali erishadi. Shuning-
dek, koʻpchilik oʻquvchilar oʻzlarining kelajak hayotlarida 
maʼlum miqdorda rasm bilan ishlashlariga toʻgʻri keladi. 
Tasviriy sanʼat fanini oʻqitishdan maqsad oʻquvchilarda 
kuzatuvchanlikni oʻstirish, borliqni koʻra bilish, qolaversa 
shu orqali xotirani rivojlantirish hisoblanadi. Maʼlumki, 
tevarak-atrofdan olayotgan axborotlarning deyarli 90 
foizidan ortigʻini koʻz orqali oladi, qolgan 10 foizini qu-
loq, burun, ogʻiz va boshqa aʼzolari orqali oʻzlashtiradi. 
Bu sifatlar borliqni idrok etish mashgʻulotlarida, shu-
ningdek, naturadan tasvirlash, sanʼatshunoslik asoslari 
mashgʻulotlarida alohida ahamiyatlidir[2,59].

Taʼlim oʻqituvchi va oʻquvchilarning hamkorlik-
dagi faoliyati boʻlib, shu jarayonda shaxsning taraqqi-
yoti, uning maʼlumoti va tarbiyasi ham amalga oshadi. 
Darslarda oʻqituvchi oʻz bilimi, koʻnikma va malakala-
rini mashgʻulotlar vositasida oʻquvchilarga yetkazadi, 
oʻquvchilar esa uni oʻzlashtirib borishi natijasida undan 
foydalanish qobiliyatiga ega boʻladi. Oʻrganish jarayo-
nida oʻquvchilar oʻzlashtirishning turli koʻrinishlaridan 
foydalanishadi, yaʼni oʻzlashtirilayotgan maʼlumotlarni 
qabul qilish, qayta ishlash hamda amaliyotga tatbiq etish-
da oʻziga xos tafovutlarga tayanadi. Taʼlim jarayonida 
oʻqituvchi va oʻquvchilarlarning dars paytidagi hamkor-
ligi, oʻquvchilarning mustaqil ishlashi, sinfdan tashqa-
ri ishlar shaklida taʼlim va tarbiya masalalari hal etiladi. 
Taʼlimning maqsadi jamiyat ehtiyojiga mos ravishda 
shakllanadi. Shunday ekan, taʼlim-tarbiya maqsadi mos va 
mutanosib boʻlishi kerak. Ilmiy adabiyotlarda taʼlimning 
maqsadi imkoniyatlaridan toʻgʻri, aniq, oʻrinli foydala-
nish koʻnikma va malakalarini hosil qilish, mantiqiy-ijo-
diy tafakkurni rivojlantirish, kommunikativ savodxonlik-
ni oshirish, milliy gʻoyani singdirish, sharqona tarbiyani 
shakllantirish, shaxsni maʼnaviy boyitishdan iboratligi 
taʼkidlangan. Taʼlimiy maqsad asosida oʻquvchilarda mus-
taqil fikrlash, ogʻzaki va yozma savodxonlikni oshirish, 
mantiqiy tafakkurni rivojlantirish orqali ularning muloqot 
madaniyati takomillashtiriladi. Tarbiyaviy maqsad asosida 
esa maʼnaviy, gʻoyaviy, nafosat tarbiyasi beriladi [3, 67]. 

Ulugʻ donishmandlardan biri: “...kelajak tashvishi bi-
lan yashasang, farzandlaringga yaxshi bilim ber, oʻqit”, 
degan ekan. Yurtimizda taʼlim-tarbiya tizimida amalga 
oshirilayotgan islohotlar haqiqiy maʼnoda bir-ikki yil-
lik yoki qisqa davrda samaraga erishishga qaratilgan ish 
emas, balki chin maʼnoda bir necha yuz yillarga tatiydi-
gan oʻzgarish boʻldi, desak xato boʻlmaydi. Maʼlumki, 
taʼlimda ilgʻor pedagogik va yangi axborotlar texnologi-
yalarini tatbiq etish oʻquv mashgʻulotlarining samarador-
ligini oshiribgina qolmay, ilm-fan yutuqlarini amaliyotda 
qoʻllash orqali mustaqil va mantiqiy fikrlaydigan, har to-
monlama barkamol yuksak maʼnaviyatli shaxsni tarbiya-
lashda muhim ahamiyat kasb etadi. Hozirgi kunda taʼlim 
jarayonida interfaol metodlar va axborot texnologiyalarini 
oʻquv jarayonida qoʻllashga boʻlgan qiziqish kundan kun-
ga ortib bormoqda. Bunday boʻlishining sabablaridan biri, 
shu vaqtgacha anʼanaviy taʼlimda oʻquvchilar faqat tayyor 
bilimlarni egallashga oʻrgatilgan boʻlsa, zamonaviy tex-
nologiyalardan foydalanish esa ularni egallayotgan bilim-
larini oʻzlari qidirib topish, mustaqil oʻrganish va fikrlash, 
tahlil qilish, hatto yakuniy xulosalarni ham oʻzlari keltirib 
chiqarishga oʻrgatadi. Oʻqituvchi bu jarayonda shaxs ri-
vojlanishi, shakllanishi, bilim olishi va tarbiyalanishiga 
sharoit yaratadi va shu bilan bir qatorda boshqaruvchilik, 
yoʻnaltiruvchilik funksiyasini bajaradi. Bugungi kunda 
taʼlimda “Aqliy hujum”, “Fikrlar hujumi”, “Tarmoqlar” 
metodi, “Sinkveyn”, “BBB”, “Beshinchisi ortiqcha”, 
“6x6x6”, “Bahs-munozara”, “Rolli oʻyin”, “FSMU”, “Ki-

chik guruhlarda ishlash”, “Yumaloqlangan qor”, “Zigzag”, 
“Oxirgi soʻzni men aytay” kabi zamonaviy texnologiyalar 
qoʻllanmoqda. Dars mashgʻulotlarida oʻyin-topshiriqlarni 
takrorlash yoki mustahkamlash darslarida foydalanilsa ijo-
biy natija beradi. Oʻyin-topshiriqning qaysi bir turini tan-
lash darsning turiga, oʻquvchilarining oʻyin-topshiriqlarni 
bajarishga oʻrgatilganlik darajasi, ularning bilim saviyasi, 
mustaqil ijodiy ishlash imkoniyatlari, oʻrganilganlarni xo-
tirada tez tiklay olishi, ijodkorlikning qay darajada shakl-
langaniga ham bogʻliq boʻlishi kerak. Taʼlimda oʻquvchi 
shaxsini fikrlashga, oʻzgalar fikrini anglash va shu fikrni 
ogʻzaki hamda yozma shaklda savodli bayon eta olishga 
oʻrgatish masalasiga eʼtibor qaratilgan boʻlib, mustaqil 
fikrlaydigan, madaniyati rivojlangan savodxon shaxsni 
kamol toptirish asosiy oʻrin egallaydi [3]. 

Oʻqitishning zamonaviy metodlarini qoʻllash oʻqitish 
jarayonida yuqori samaradorlikka erishishga olib keladi. 
Bu metodlarni har bir darsning didaktik vazifasidan kelib 
chiqib tanlash maqsadga muvofiq. Anʼanaviy dars shakli-
ni saqlab qolgan holda uni taʼlim oluvchilar faoliyatini fa-
ollashtiradigan turli-tuman metodlar bilan boyitish taʼlim 
oluvchilarning oʻzlashtirish darajasi oʻsishiga olib keladi. 
Interfaol taʼlim metodlari hozirda eng koʻp tarqalgan va 
barcha turdagi taʼlim muassasalarida keng qoʻllanayotgan 
metodlardan hisoblanadi. Buning uchun dars jarayo-
ni oqilona tashkil qilinishi, taʼlim beruvchi tomonidan 
taʼlim oluvchilarning qiziqishini orttirib, ularning taʼlim 
jarayonida faolligi muttasil ragʻbatlantirib turilishi, oʻquv 
materialini kichik-kichik boʻlaklarga boʻlib, ularning 
mazmunini ochishda aqliy hujum, kichik guruhlarda ish-
lash, bahs-munozara, muammoli vaziyat, yoʻnaltiruvchi 
matn, loyiha, rolli oʻyinlar kabi metodlarni qoʻllash va 
taʼlim oluvchilarni amaliy mashqlarni mustaqil bajarish-
ga undash talab etiladi. Oʻqitishning interfaol usullarini 
tanlashda taʼlim maqsadi, taʼlim oluvchilarning soni va 
imkoniyatlari, oʻquv muassasasining oʻquv-moddiy sha-
roiti, taʼlimning davomiyligi, oʻqituvchining pedagogik 
mahorati va boshqalar eʼtiborga olinadi.

Interfaol metodlar deganda, taʼlim oluvchilarni faol-
lashtiruvchi va mustaqil fikrlashga undovchi, taʼlim ja-
rayonining markazida taʼlim oluvchi boʻlgan metodlar 
tushuniladi. Bu metodlar qoʻllanilganda taʼlim beruvchi 
taʼlim oluvchini faol ishtirok etishga chorlaydi. Taʼlim 
oluvchi butun jarayon davomida ishtirok etadi. 

Hozirgi kunda eng ommaviy interfaol taʼlim metodlari 
quyidagilar sanaladi: “Keys-stadi” (yoki “Oʻquv keysla-
ri”), “Blits-soʻrov”, “Modellashtirish”, “Ijodiy ish”, “Mu-
ammoli taʼlim” va Interfaol taʼlim strategiyalari. “Aqliy 
hujum”, “Bumerang”, “Galereya”, “Zig-zag”, “Zinama-
zina”, “Muzyorar”, “Rotastiya”, “Yumaloqlangan qor” va 
boshqalar [4, 195].

“Intervyu” metodi Intervyu metodi texnologik maq-
sadi: har bir muammo boʻyicha ma’lum axborotga ega 
bo‟lish, hozir javoblikka oʻrgatish, mavzuni mustahkam-
lash. Xuddi suhbat metodi kabi intervyu metodi ham sa-
vol-javob metodiga tegishlidir. Koʻpincha intervyu uchun 
savollarni sotsiologik anketalarga oʻxshatib, yaʼni turli 
masalalar yuzasidan koʻplab javoblar olishni koʻzlab tu-
ziladi. Intervyu metodiga bunday tarzda yondashish tad-
qiqotning faqat birinchi bosqichiga, muammo bilan dast-
labki tanishish bosqichiga toʻgʻri keladi. Biroq bilimlarni 
va oʻrganilayotgan psixik xususiyatlarning tuzilishini hi-
sobga olib tuzilgan savollar oʻrganilayotgan holatlar tuzi-
lishi hamda darajalarini bundan keyin aniqlash uchun juda 
qimmatli natijalar berishi mumkin. Bu metodning texno-
logini oʻtkazilish tartibi: ishtirokchilar 3 ta guruh va 1 ta 
ekspert, 3 ta jurnalistga boʻlinadilar. Har bir guruh oldin-
dan tayyorlab qoʻyilgan klip, film namoyishini oʻtkazadi. 
Soʻngra ular oldiga guruhga biriktirilgan jurnalist kelib, 
intervyu oladi va sharhlab beradi. Guruhga tayyorgarlik 
uchun 15 daqiqa vaqt beriladi. Guruhdagi eng faol ish-
tirokchilar savol-javob jarayonida qatnashishlari orqali 
aniqlanadi.

“Tayanch iboralar” metodi “Tayanch iboralar” me-
todining texnologik maqsadi: 

– talabalarning fanga boʻlgan qiziqishini orttirish; 
– oʻtilgan barcha mavzularni takrorlashga undan; 
– kitob daftarlardan foydalanmasdan, oʻzining haqiqiy 

bilimini sinab koʻrish; talabani diqqatini jamlab, tez aniq 
fikrlashga oʻrgatish;

– darsga guruhdagi barcha talabalarning jalb etilishi va 
har bir talabani baholanishiga erishish; 

Mashgʻulot oʻtkazish tartibi:
Guruhlarga boʻlingan oʻquvchilarga tayanch atamalar 

yozilgan tarqatma materiallar tarqatiladi. Oʻquvchilarga 
tanishib chiqish uchun 2 daqiqa vaqt beriladi. Soʻng 
oʻqituvchi bir atamaning ilmiy taʼrifini oʻqiydi, talabalar 
guruhi bilan maslahatlashib toʻgʻri deb hisoblagan javob-
larini komanda berilgandan soʻng baravar koʻtaradilar. (1 
tadan ortiq javobni koʻtarish, kech qolib javob koʻtarish 
mumkin emas.) shu tarzda barcha taʼriflar oʻqiladi, ja-
voblar doskasida oʻqituvchi tomonidan belgilab boriladi. 
Yaʼni doska 4 ga boʻlinadi, toʻgʻri javobni koʻtargan gu-
ruhga chiziqcha kuyib ketiladi. Oxirida javoblar sanaladi, 
eng koʻp toʻgʻri javob bergan guruh aʼzolari 3 balldan, 
oʻrtacha natija koʻrsatgan guruh 0,5 ball va eng kam nati-
jaga erishgan guruh talabalariga 2 balldan qoʻyiladi. Kuti-
ladigan natijalar: Guruhdagi barcha ishtirokchilarni passiv 
tinglovchidan faol ishtirokchiga aylantiriladi.

Ishtirokchilarni atamalarning faqat ilmiy taʼrifini bi-
lishga emas balki shu atamaning tarifini sodda tilda tu-
shuntirishga undaydi. Ishtirokchilarning shu mavzularning 
toʻliq oʻzlashtirishga erishiladi, tez fikrlashga oʻrgatiladi.

“Koʻrgazmali metod”lar deganda, taʼlim jarayonida 
qoʻllaniladigan koʻrgazmali qurollar va texnika vositalariga 
koʻp darajada bogʻliq boʻlgan oʻquv materialini oʻzlashtirish 
shakllari tushuniladi. Taʼlimning koʻrgazmali vositalari 
bilimlarni oʻrganish va oʻzlashtirish darajasini belgilay-
di. Bunda, masalan, tikuv mashinasi detallari namunalari 
koʻrsatilishi yoki tikuv mashinasida bajariladigan texnologik 
jarayonning videotasviri namoyish qilinishi mumkin. Asosiy 
maqsad dars mazmuni, albatta. Oʻqituvchi esa qoʻshimcha 
tuzatishlar kiritishi mumkin, xolos [2, 73].

Quyida oʻqitishning koʻrgazmali usullaridan namuna-
lar keltiriladi.

“Ertaklar yaxshilikka yetaklar” usuli. Bu harakatli 
koʻrgazma oʻqish faniga oid. Oʻquvchi ertak asosida rasm 
chizilgan teskari turgan qogʻozni olib boshiga kiyadi. 
Oʻtirgan oʻquvchilar shu ertak asosida oʻquvchiga savol-
lar beradi. Oʻquvchi ertakni qanchalik yaxshi bilganligi ja-

vobiga bogʻliq va ayni damda bu koʻrgazma oʻquvchilarni 
oʻziga jalb qiladi. Bu koʻrgazmani darsda qoʻllaganda dars 
juda qiziq oʻtadi. Ayniqsa musobaqa darslarida oʻquvchilar 
javobiga qarab guruhlar baholanadi. 

“Oʻyla, izla, top” usuli. Bu harakatli koʻrgazmani bar-
cha fanlarda qoʻllasa boʻladi. Buning uchun qoʻllaydigan 
fandan savollar tuziladi. Oʻquvchi charxpalakni aylanti-
rib, oʻq qaysi savolga toʻxtasa oʻquvchi oʻsha savolga ja-
vob beradi. 

“Piktogramma” usuli. Bu usulda ertak qahramoni 
yoki multfilm qahramonlari rasmi koʻrsatiladi, oʻquvchilar 
ushbu qahramonlarni rasmlariga qarab, multfilm yoki er-
takni nomini topishlari kerak. Masalan, “Yoriltosh” ertagi 
“Qizil shapkacha” ertagi “Bobo sholgʻom” ertagi. 

Xulosa qilib aytganda, interfaol metodlar asosida 
oʻquvchilar yaxshi oʻzlashtirib oladilar, buning natijasida 
80-90% samaradorlikka erishiladi. 

Tadqiqotlar natijasi shuni tasdiqladiki, maqsadga mu-
vofiq tuzilgan mashqlar tizimi vositasida oʻquvchilarda 
oʻqitishning metod va usullaridan foydalanish koʻnikma, 
malakalarini samarali shakllantirish mumkin.

MAKTABGACHA YOSHDAGI BOLALARDA TABIAT BILAN TANISHISH ORQALI 
MADANIY XULQ-ATVORNI RIVOJLANTIRISH

Mehriniso Yuldoshova,
Denov tadbirkorlik va pedagogika  

instituti oʻqituvchisi

Annotatsiya
Maktabgacha yoshdagi bolalarda madaniy xulq-atvorni rivojlantirish turli xil ekologik stimullar taʼsirida koʻp qirrali 

jarayondir. Ushbu maqola bolalarni tabiat bilan tanishtirishning shakllanish davrida madaniy xulq-atvorni rivojlantirishdagi 
rolini oʻrganadi. Mavjud tadqiqotlar va nazariy asoslarni oʻrganib chiqib, biz tabiatga taʼsir qilishning bolalar munosabati, 
qadriyatlari va xatti-harakatlarini shakllantirishdagi ahamiyatini aniqlaymiz. Shuningdek, biz oʻqituvchilar va tarbiyachilar 
uchun tabiatga asoslangan faoliyatni har tomonlama rivojlanishni ragʻbatlantirish uchun erta bolalik taʼlim dasturlariga 
integratsiyalashning amaliy oqibatlarini muhokama qilamiz.

Kalit soʻzlar: madaniy xulq-atvor, maktabgacha yoshdagi bolalar, tabiatga taʼsir qilish, erta bolalik taʼlimi, ekologik 
stimullar.

Аннотация
Развитие культурного поведения у детей дошкольного возраста — многогранный процесс под влиянием 

различных стимулов внешней среды. В данной статье рассматривается роль общения детей с природой в развитии 
культурного поведения в период становления. Изучая существующие исследовательские и теоретические основы, 


